
Abstract
Nowadays on par with the development of Western medicine, such issues as preserving veg-
 
etation and ecological balance, supporting the expansion of the National Pharmaceutical Industry
 
and “National Policy for the Development of Mongolian Traditional Medicine” are being actively dis-
 
cussed
 
in
 
Mongolia.
 
Also,
 
worldwide,
 
the
 
trend of
 
using
 
herbal
 
medicine is
 
growing
2
.
Due to the continuous drought for many years, the desertification process in most parts of Mon-
 
golia was very intense, and as a result rare endangered plants are on the verge of extinction 
3, 4, 6
.
 
Therefore, there is the need to determine the amount of reserve, rationalize the use of medicinal
 
plant,
 
acclimate
 
rare herbal
 
plants,
 
and
 
create medicine
 
from raw
 
materials.
To
 
resolve
 
this
 
matter,
 
we
 
prepared
 
a
 
methodological
 
recommendation
 
for
 
the
 
cultivation
 
of
 
Rheum
 
undulatum
 
L
.
 
With
 
this
 
method,
 
it
 
is
 
possible
 
to
 
plant
 
this
 
kind
 
of
 
seed
 
in
 
the
 
steppes
 
of
 
Mongolia
 
and
 
to
 
use
 
the medicinal
 
raw materials from
 
the roots of
 
a
 
3-year-old
 
plant.

Удиртгал
Өрнө Дорны анагаах ухаан зэрэгцэн хөгжиж байгаа өнөө үед Монгол орны ургамлын нөмрөг, байгаль экологийн тэнцвэрт байдлыг хэвээр хадгалах, монголын уламжлалт анагаах ухааныг хөгжүүлэх төрөөс баримтлах бодлого зэрэгт үндэсний эмийн үйлдвэрлэлийг дэмжин хөгжүүлэх асуудал хурцаар тавигдаж байна. Мөн дэлхий нийтээр ургамлын гаралтай эмийн бүтээгдэхүүнийг хэрэглэх чиг хандлага өргөжин тэлж байна. 2
Олон жил дараалан ган гачиг болсны улмаас Монгол орны ихэнх нутгаар цөлжих процесс эрчимтэй явагдаж гоц ашигт ховор ургамлууд ховордож ареалаа хумиж устахын ирмэгт тулаад байна.3, 4, 6 Иймд байгалийн

эмийн ургамлын нөөцийг зөв тогтоох, зүй зохистой ашиглах, ховор, ховордсон эмийн ургамлыг нутагшуулах, тарималжуулах эмийн түүхий эд бий болгох шаардлага зүй ёсоор гарч байна.
Уг асуудлыг шийдвэрлэхэд нэмэр болох зорилгоор Долгиотсон гишүүн (Rheum undu- latum L.) - ийг тариалах аргачилсан зөвлөмж бичиж байна.
Ургамал тахималжуулах арга зүйг ашиглан Монгол орны хээрийн бүсэд уг ургамлыг үрээр тариалан ургуулж, 3 настай ургамлын үндсийг эмийн түүхий эдээр бэлтгэн ашиглах боломжтой.

Долгиотсон гишүүн (Rheum undulatum L.) ургамал нь нилээд их судалгаа хийгдсэн бөгөөд ургамал зүйн шинжийг танилцуулахад:
[image: ]
Овог: Тарнатан – Polygonaceae Juss.
Ургамлын нэр: Долгиотсон гишүүн (Rheum undulatum L.)
Ургамал зүйн шинж: Бүдүүн хөндий иштэй, бараан бор үндэстэй 2 м хүртэл өндөр ургадаг олон наст ургамал. Ишний угийн навчис махлаг, шүүслэг бариултай, түүний илтэс сунамал оройтой, зүрхэрхүү суурьтай, өдлөг судалтай, илэрхий долгиотсон захтай, богино олон хөхлүүртэй урт гурвалжин. Харин ишний навч жижиг, цөөн бүгд том шамарстай. Баг цэцэг нь том залаа: урт шилбэтэй цагаан цэцгүүд бөгжрөн байрлана. Самранцар 8-10 мм урт, гурван талтай, бараавтар бор, гялгар, цайвар бор нарийн далавчтай.
Тархац: Хэнтий, хангай, Монгол дануур, Хянган, Дундад халх, Дорнод говь, Говь Алтай,
Ургах орчин: Хээр, ой, ойт хээрийн бүслүүрийн уулын энгэр, гуу жалга, эргийн хайрга, чийглэг нуга, амны адаг, бул чулуун дунд ургадаг. 1, 8, 9
Долгиотсон гишүүн (Rheum undulatum L.) аж ахуйн ач холбогдол
Өрнө,	дорнын	анагаах	ухаанд хэрэглэхүй: Төвд монгол анагаах ухааны

эмнэлгийн эмийн 85 жоронд орж, жорын найрлаганд орох давтамжаараа 73-р байранд бичигдэж байна. Харин монгол орны эмийн ургамлын дотроос жоронд орох давтамжаараа 24-р байранд бичигдсэн байна. 2
Эмзүйн чадал: Үндэс нь бага тунгаар хэрэглэхэд цөсний ялгарлыг сайжруулах ба дунд тунгаар олгоход аргааж суулга тогтоох, их тунгаар уулгахад туулгах үйлчилгээтэйг нотолсон нь нэг зүйл ургамлын зөвхөн тунг өөрчилснөөр тэс өөр, өөр үйлдэл илэрч болохын үлгэр жишээ бөгөөд үүнийг эмнэлгийн практикт ухаалаг оновчтой ашиглах нь эмчилгээг үр дүнтэй явуулахад шаардагдах чухал нөхцлийн нэг болох нь харагдаж байна. Үүний дээр энэ үндэс нойр булчирхайн шүүрэл (панкреатин) ялгарлыг идэвхжүүлж, нян эсэргүүцэх, карциномын эсрэг үйлчлэх, ходоодны үйл ажиллагааг сайжруулах зэрэг үйлдэлтэйг эмзүйн судалгаагаар бас тогтоожээ. Үндэс дэх рапонтицин нь а - гликозидазыг хориглох үйлдэлтэй нь мөн илэрчээ. Навчны шүүс, усан чанамал нь эгэл биетний өсөлтийг саатуулах үйлдэлтэй нь ажиглагджээ. 8
Эмнэлзүйд хэрэглэхүй: Монгол, төвд эмнэлэгт газар доорх хэсгийн чанамал, идээшмэлийг дотуур цус алдах, гэдэс хийгээр дүүрэх, хоолонд хордох, бусад элдэв хордлого,     хэрлэг,     эмэгтэйчүүдийн     бэлэг эрхтний үрэвсэлт өвчнүүдэд дотуур олгохын хамт биеийг чийрэгжүүлэхээр хэрэглэх ба нунтгийг шарх, хатгинд цацдаг байна. Гишүүний үндсийг бага тунгаар хэрэглэхэд суулга тогтоох ба дунд тун нь цөс ялгаруулж, их тун нь туулгах үйлдэлтэй. Солонгос эмнэлэгт өтгөн хатах, ходоод-гэдэсний үйл ажиллагаа хямрахад олгодог байна. Итали, Мексикийн (анагаах ухааны) эмнэлэгт хэрэглэгдэнэ. Орос ардын эмнэлэгт туулгах, бам эсэргүүцэх зорилгоор хэрэглэдэг. Навчны бариул, цоор нь



хүнс, дарсны үйлдвэрт витаминт бүтээгдэхүүн хийх,  компот,  чанамал,  цукат,  бялуу,  цэлцэн (мармелад) үйлдвэрлэхэд түүхий эд болдог байна. 2, 8
Эмийн түүхий эд:
Гишүүний үндэс – Radix Rhei
Түүхий  эдийг  бэлтгэх:  Гишүүний  үндсийг, намар 9-р сард ухаж бэлтгэнэ. Энэ нь эгц доошоо 40-60 см гүн хөрсөнд ургах тул нүхээ эргэн тойронд нь нилээд уужуу ухах нь ашигтай. Үндсийг ухсны дараа шорооноос нь цэвэрлэж урт нь 3.0-4.5см-ээс илүүгүй, зузаан нь 1.0-1.5см байхаар зүсэж сэврээн дэлгэж хатаана. Ил салхинд хатааж болох боловч удаан хатдгаас үргэлжийн арчилгаа шаардана.
Түүхий эдийн гадаад шинж: Түүхий эд нь хүрэн бор өнгийн холтостой, дотор талдаа ягаан өнгөтэй, дагуу зүсэгдсэн буюу бортого хэлбэрийн 10-15см урт үндэснүүдээс тогтоно.

Гишүүний үндэс өвөрмөц үнэртэй, гашуун аргаах амттай, түүний чийг 12%, үнс 8%, үйрмэг 5%, өнгө өөрчлөгдсөн хэсэг 3%, органик ба эрдэс хольц 0.5%-иас тус тус дээшгүй байвал зохино.
[image: ]Савлах ба хадгалах: Үндсийг 20-25кг - ийн жингээр уутанд савлах ба чийггүй, салхи сайн орох байранд хадгална.
Түүхий эдийн чанарын шинжилгээ: Түүхий эд нь MNS3303:1991 стандартын шаардлагыг хангасан байна. 2
Ургамлын	анатомын	бүтцийн нарийвчилсан шинжилгээ: Коллатераль хэлбэрийн дамжуулах багц цацраг хэлбэрээр үндсэн паренхим шигүүдүү байрлана (зураг   1).   Үндэс   нь   хөндлөн   огтлолоороо дугуй  хэлбэртэй  (зураг  2).  Гадна  талаараа перидермийн давхраатай. Перидермийн давхраатай залгаа олон эгнээгээр байрласан гадаргын паренхимтэй байна.

Тэжээлийн ач холбогдол: Долгиотсон гишүүний ногоон навчийг тэмээ дунд зэрэг идэх ба хатсан байхад нь хонь, ямаа иддэг байна. 1, 9
Байгалийн ургамлыг хайрлан хамгаалах, ургамлын	нөөцийг	тогтоох,	зүй	зохистой

ашиглах, ховор, ховордсон эмийн ургамлыг нутагшуулах болон тарималжуулах асуудал чухлаар тавигдаж байна.
Зорилго, зорилт
Ургамлыг	тарималжуулах	зорилгоор Долгиотсон гишүүн (Rheum undulatum L.)

)- ийг үрээр тариалах аргачлал, зөвлөмж боловсруулах. Зорилгоо биелүүлэхийн тулд дараах зорилтыг дэвшүүлж байна. Үүнд:
1. Долгиотсон гишүүн ургамлыг үрээр тариалах тохиромжтой хөрсийг судлаж тогтоох
2. Долгиотсон гишүүн ургамлыг тарих оновчтой аргачлалыг боловсруулах
Арга зүй: Ботаникийн цэцэрлэгт хүрээлэнгийн ургамал тарималжуулах, нутагшуулах ерөнхий арга зүй П.И.Лапин /1953/, Эрдэнэжав /1986/, өвслөг ургамлын цуглуулгын дээжийг судлах арга, нутагшин тарималжих боломжийг Р.А.Карписинова /1985/ арга, ургамлын үрийн амьдрамжийг тодорхойлох аргуудыг хэрэглэнсэн. 2, 7, 10, 11
Үр дүн:
1. Эх материал /үр/ бэлтгэх: Долгиотсон гишүүн (Rheum undulatum L.) - ийг тарималжуулж нутагшуулан, тарималжсан ургамлаас үр бэлтгэж авсан бөгөөд үрээр тариалалтыг хийх боломжтойг олж ирүүллээ. Үрийг 8-р сарын сүүлчээр хурааж авна. Боловсорсон үрийн гадаад байдал нь улаан хүрэн, бор хүрэн өнгөтэй, үрийн далавч нимгэрсэн, шилбэ нарийссан байна. Үрийг хураан авч чийг татахааргүй берзинт юмуу даавуун материал дээр дэлгэж өдөрт 1-2 удаа эргүүлэн бүрэн хатаасны дараа давуун уутанд савлаж хаяг бичлээ.
Үрэнд тавигдах шаардлага: Тариалалтанд сайн чанарын үр хэрэглэх нь ургац авах боломж   олгодог.   Долгиотсон   гишүүний   үр нь самранцар 8-10 мм урт, гурван талтай, бараавтар бор, гялгар, цайвар бор нарийн далавчтай. Тариалах үр нь элдэв хог хольцгүй, 95%-иас  дээш  цэвэршилттэй,  1000  ш  үрийн жин 5.88 г - аас багагүй байна.
Үрийн лабораторийн соёоломж 90% боловч хээрийн соёололт харьцангуй сайн 65-70%

байгаа нь  ажиглагдлаа.
2. Хөрс боловсруулах: Ургамал тарих хөрсөө бэлтгэхдээ үр ургах боломжтой хөрс бэлтгэлээ. Мөн үндэслэг ишийг шилжүүлэн үржүүлэх боломжийг судлан тусгайлан хөрсийг бэлтгэн хөрс боловсруулалтын технологийг судлаж байна. Долгиотсон гишүүнийг тариалах талбай нь салхинаас нөмөрлөгдсөн, үржил шим сайтай, сийрэг хөнгөн элсэнцэр хөрсөнд тарихад тохиромжтой нь ажиглагдлаа.
Долгиотсон гишүүнийг тариалах талбайн хөрсөнд 1 га талбайд 10 тн өтөг бууц орохоор бодож бууцыг цацаж тараан ПН-3-35 анжсаар 20-22 см гүн хагалж Зиг-Заг борнойгоор хагалгааны чиглэлд мөн хөндлөн юмуу жишүү 2-3 удаа борнойдоно. Дараа нь 10*3 м хэмжээтэй хайрцаглан /дэвсэглэж/ хайрцаг хооронд усалгааны шуудуу гаргана. Дэвсгийн талбайн аль ч хэсэгт ус жигд хүрж байхаар хөрсийг жигд тэгшлэж бэлдсэн.
3. Тариалах: Долгиотсон гишүүний үрийг тарих хугацаа нь хөрсний 0-15см гүнд, 80С дээш дулаантай болсон үед 5-р сарын эхний 10 хоногт багтаан таривал боломжтой санагдлаа.
Үрийг тарихдаа урьдчилан бэлтгэсэн талбайд мөр  хооронд  50-55  см  зайтай,  нэг  эгнээгээр, ургамал хооронд 18-20 см зайтай, 3.0-3.5 см гүнд сийргээр туузлан тарилаа. Мөн шигүү таригдсан 2 настай тарьцыг хавар эрт эхний усалгаа хийсний дараа аль болох үндсийг нь гэмтээлгүй гүн ухан авч урьдчилан боловсруулсан талбайд мөр хооронд 50-55 см, ургамал хооронд 18-20см зайтай шилжүүлэн суулгаж тарилаа.
4. Дулааны горим. Үрийн соёололт ургалт
Ургамлын амьдралын үйл ажиллагаанд нөлөөлөх нэг гол хүчин зүйл нь гэрэл дулаан байдаг. Талбайд өвөлжсөн Долгиотсон гишүүн 2 ба  3 настай  ургамал  нь агаарын температур



+70С +100С - аас дээш дулаантай болсон үеэс ургамлын ургал эрхтний эхний үе шат болох нахиа хөөх процесс явагдаж эхэлж байна. Харин агаарын температур +50С - аас доош орвол ургалтын явц нь зогсонги байдалд орж, температур нэмэгдэхэд нахиа хөөх үе нь эрчимжин ургалт эхэлж хуйларсан нялх ногоон навчнууд газрын хөрсийг хагалан гарч ирж буй нь ажиглагдлаа.
Долгиотсон гишүүний үрийг хөрсөнд суулгаж анхны усалгаа хийсний дараа агаарын температур ургамалд хэрэгтэй дулааныг өгч байвал үр нь 2-3 хоногт хөөж томрон соёо цухуйж анхны чихлүүр нь хөрсний гадаргууд 8-10 хоногт цухуйж гарч байна.
Долгиотсон гишүүн нь гэрэл дулаансаг хуурайдуу орчинд ургадаг ургамал гэдгийг бататган мэдэж авлаа. Иймд агаарын температур хөрсөн дээр +100С - аас дээш хэмтэй болсон үед талбайд өвөлжсөн ургамлын нахиа задарч улмаар навчлах бөгөөд 20-250С хэм дулаантай болоход найлзуурын өсөлт эрчимжиж эхэлж байгаа нь ажиглагдаж байна. Улмаар IX сарын дундаас хойш агаарын температур буурахад ургамлын үр жимс нь боловсорч гүйцэн найлзуур моджин улмаар навчаа гөвөн өвөлжих бэлтгэлийг хангаж, ургамлын вегетацийн хугацаа дуусаж байгаа нь ажиглагдлаа.
5. Усалгаа: Ургамлын амьдралд ялангуяа таримал ургамалд зайлшгүй хэрэгтэй нэг гол хүчин зүйл нь усан хангамжийн асуудал байдаг.  Үрийг  тарьсны  дараа  урсгалын  хурд багатай усаар хөрсийг нэвчүүлэх маягаар зөөлөн услагааг хийсэн. Нялх ургамал болон нэг настай тарьцыг талбайд шилжүүлэн суулгахын өмнө ба суулгасны дараа усалгааг заавал хийх хэрэгтэй нь ажиглагдлаа. Ургалтын хугацаанд 5-7 удаа услах бөгөөд намрын цэнэг усалгааг сайн хийж өгөхөд хөрсөндөө сайн өвөлжиж, дараа хавар дулаан

байвал нахианы сэргэлт эрт явагдаж байгааг тогтоолоо.
[image: ]Долгиотсон гишүүн нь ганд тэсвэртэй ургамал учраас бусад таримал ургамлыг бодвол усалгаа харьцангуй бага шаарддаг нь ажиглагдлаа.
6. Агро арчилгаа: Тариалан эрхлэхээр сонгож    авсан    талбайн    хөрсний    онцлог, хөрсөнд агуулагдах хог ургамлын үрийн агууламж, талбайн хогшилтын хэмжээнээс шалтгаалан хог ургамалтай тэмцэх, хөрсийг сийрүүлсжэн. Байнгын арчилгаатай талбайд тарьж байгаа тохиолдолд үр тарьсан хөрсийг чийгээр дутаахгүйн тулд хөнгөн шүршиж услах, хөрсний дээд хэсгийг өрөмтүүлж хатаахгүй байлгах, хөрсийг сийрэг байлгахад үрийн соёололт цухуйцад сайнаар нөлөөлөх боломжтой байна.
Ургалтын явцад усалгааны дараа хөрсийг сийрүүлж хог ургамлыг тогтмол устгаж авах ба ургамал ургах нөхцлийг хангаж өгч байна. Үрийг тариалснаас хойш цухуйц жигдэрмэгц гараар анхны цөөлөлтийг хийж ургамал хооронд 5-8см зайтай байхаар бодож гүйцэтгэх бөгөөд цөөлөлтөөр авсан ургамлаа өөр талбайд шилжүүлэн суулгах хэрэгтэй учраас ургамал тарих талбайг урьдчилан бэлтгэх хэрэгтэй байгаа нь ажиглагдсан.
Усалгаа бүрийн дараа хөрсний өнгөн хэсгийг хөнгөн сийрүүлж өгөх нь зүйтэй санагдсан. Учир нь усалгаа хийсний дараа хөрсний өнгөн хэсгийг сийрүүлэхгүй бол ургамлыг хөрс барьж хатах нь ажиглагдсан бөгөөд ургамал амьсгалах боломжгүй болсноор ургалт удаашрах, үхэх аюулд орж буй нь ажиглагдаж, усалгаа хийсний дараа буюу ус хөрсөнд шингэсний дараа хөрсний өнгөн хэсгийн сийрүүлэлт хийсэн.
Долгиотсон гишүүн ургамлын үрийг тарьсан эхний жилдээ сайн тордон /ялангуяа үрийг

)соёолох үед/ ургуулж газрын дээд болон үндэсний систем хүчирхэгжин хөгжвөл 2 дахь жилээс өөрийн ургах чадвар нь дээшилж, амьдрах боломжтой нь ажиглагдаж байна.
Намрын цэнэг усалгааг сайн хийж өгвөл өвлийг өнтэй давахаас гадна дараа хавар нахиа нь сэргэн ургахад сайнаар нөлөөлж байна.
7. Хураалт: Долгиотсон гишүүн нь олон наст ургамал учраас 2 дахь жилээс цэцэглэж үрлэдэг.   Иймд   эмийн   түүхий   эдийг   3   ба түүнээс дээш настай ургамлын тухайн жилийн хөгжлийн үе шат бүрэн явагдаж дууссан үед үндсийг IX сарын сүүлч Х сарын эхээр, хөрсийг 30-40см гүнд ухаж шорооноос нь цэвэрлэн хурааж авлаа. Авсан үндсийг хөрс шорооноос цэвэрлэн салхи сайн нэвтэрхүйц агаарын солилцоо сайтай, нарны шууд гэрлээс хамгаалсан сүүдэр газарт нимгэн дэлгэж өдөрт 2-3 удаа эргүүлэн хатаасан. Эмийн түүхий эд нь MNS 3303:1991 Улсын стандартын шаардлага хангаж байна.
8. Хадгалалт: Хатаасан түүхий эдийг цаасан юмуу даавуун уутанд 20-25 кг-аар, чийг татахааргүй даавуун том хүүдийд 40-50кг- аар хийж, хаяг бичиж, хуурай сэрүүн агаарын солилцоо сайтай, нарны гэрэл шууд тусахгүй газар буюу агуулахад тусгайлан зассан тавиур дээр хадгална.
9. Өвөлжүүлэлт: Долгиотсон гишүүн (Rheum undulatum L.) ургамал нь ган болон хүйтэнд тэсвэртэй ургамал. Иймд 9-р сарын эхнээс агаарын температур буурахад ургамлын шинээр ургасан найлзуур нь угаасаа үзүүр тийш чиглэлтэй хатуурч моджиж эхлэдэг бөгөөд өнгө нь цайвар ногооноос цагаан болж өөрчлөгдөж байсан. Энэ нь тухайн ургамал хүйтний улиралд бэлтгэгдэж буйг илэрхийлж байна.
Талбайд тарьсан ургамлыг 10-р сарын дундуур их нормоор, хөрсийг нэвчтэл сайтар усалж өгнө. Энэ цэнэг усалгаа нь өвлийг өнтэй

давах төдийгүй дараа хавар нахианы сэргэн ургалтанд, чийгийн хангамжинд маш чухал ач холбогдолтой байгаа нь ажиглагдлаа. Ямар нэгэн нэмэлт хучлага хэрэглэхгүй өвөлжүүлэх боломжтойг танин мэдэж авлаа.
Дүгнэлт
Монгол орны хээрийн бүсэд далайн түвшнээс дээш (дтд 800-1200) өндөрт байгаль цаг уурын нөхцөлд Долгиотсон гишүүн (Rheum undulatum L.) ургамалд тохирсон аргазүйг боловсруулан гаргасан бөгөөд ургамал тарималжуулах арга зүйг боловсруулахад дараах үр дүн гарав. Үүнд:
1. Ургамал тарих хөрсөө технологийн дагуу зөв боловсруулж, ургамал тарих үрийн нөөцтэй болж байна.
2. Монгол орны хээрийн бүсэд Долгиотсон гишүүн (Rheum undulatum L.) ургамлыг үрээр тарих боломжтой бөгөөд ургамлын вегетацийн хугацаа хэвийн байв.
3. Долгиотсон гишүүн (Rheum undulatum L.) ургамлыг тарималжуулсанаар, эмийн ургамлын үндэсний түүхий эд бэлтгэх боломжтой болохыг харуулав.

